Appell Inferjuri Numru 76/2023 LM

MALTA

QORTI TAL-APPELL

(Sede Inferjuri)

ONOR. IMHALLEF
LAWRENCE MINTOFF

Seduta tat-3 ta’ April, 2024
Appell Inferjuri Numru: 76/2023 LM

Denise De Gaetano (K.l. nru. 515286(M))
(‘l-appellanta’)

Vs.

APS Bank p.l.c. (C 2192)
(‘l-appellata’)

lI-Qorti,
Preliminari

1. Dan huwa appell maghmul mill-ilmentatri¢i Denise De Gaetano (K.I. nru.
515286(M)) [minn issa ‘| quddiem ‘l-ilmentatri¢i’] mid-decizjoni tal-Arbitru
ghas-Servizzi Finanzjarji [minn issa 'l quddiem ‘I-Arbitru’] moghtija fl-4 ta’ Lulju,

2023, [minnissa’l quddiem ‘id-decizjoni appellata’], li permezz taghha ddecieda

I-ilment taghha fil-konfront tas-soc¢jeta bankarja APS Bank p.l.c. (C 2192) [minn

issa’l quddiem ‘is-socjeta iintimata’] billi ddikjara kif gej:

“Decizjoni
Ghaldaqgstant, ghar-ragunijiet kollha moghtija aktar ’il fuq f’din I-analizi, I-Arbitru

jqis li I-Bank kellu raguni valida u mexa b’galbu u prudenza ragonevoli biex jaghlaq
il-kont tan-negozju tal-ilmentatrici.

Jekk hemmx raguni valida biex ukoll jaghlaq il-kontijiet ta’ tifdil u fixed deposit /i
kellha I-llmentatriéi mill-evidenza provduta tohrog anqas cara.

II-Bank probabbli ried terminazzjoni shiha anke jekk ma hemmx evidenza li I-kontijiet
ta’ tifdil kienu ged joholqu I-istess tip ta’ problemi li kien ged johloq il-kont tan-negozju.
U jsostni li kien gustifikat li jaghmel dan ghax skont il-Bank hemm ragunijiet ohra li ma
jistax jisvela ghal skopijiet regolatoriji.

L-Arbitru, filwaqt li jhoss li I-kontijiet I-ohra, ghajr dak ta’ negozju, ma kinux sors ta’ xi
problema li dwarha ingabet evidenza, ma jhossx li jista’ jordna rimedju parzjali fuqg
dawn il-kontijiet ta’ tifdil ghax ma jistax jinjora I-asserzjoni tal-Bank li hemm ragunijiet
ohra li ma jistax jizvela bla ma jikser I-obbligi regolatorji tieghu. Anke ghaliex ir-rimedju
mitlub taht punti (1) u (2) mill-llmentatrici kienu ghal rimedju shih u mhux rimedju
parzjali.

Ghaldagstant ma jistax jaghti rimedji mitluba mill-limentatrici, hlief ghal rimedji (3) u
(4) ghall-hlas ta’ €172 (mija u tnejn u sebghin euro) wara li tkun tnaqqgset it-taxxa minn
ras I-ghajn ta’ 15% ghall-ammont mitlub f'rimedju (4).

Ir-rimedji I-ohra kollha mitluba huma michuda.
Peress li I-ilment ma giex totalment michud, jordna li kull parti ggor l-ispejjez taghha.
Rakkommandazzjoni

Dan huwa kaz li johrog fil-berah il-bzonn ta’ bidla fil-ligi biex ikun hemm
provvedimenti li jippermettu lill-banek u istituzzjonijiet finanzjarji jizvelaw, taht
kundizzjonijiet ta’ segretezza u in kamera, lill-gudikanti, inkluz lill-Arbitru, dwar
x’inhuma il-provvedimenti regolatorji li ma jippermettulhomx iressqu evidenza
quddiem udjenza miftuha biex jappoggjaw id-decizjonijiet taghhom. Dan biex ikun
zgurat li I-gudikant ma johrogx xi decizjoni li tpoggi lill-banek u istituzzjonijiet
finanzjarji f’'pozizzjoni li jridu jaghzlu jekk jiksrux I-ordni tal-gudikant jew I-obbligi
regolatorji taghhom.”

Fatti
2. ll-fatti tal-kaz odjern jirrigwardaw decizjoni tas-soc¢jeta intimata |i giet
ikkomunikata lill-ilmentatri¢i permezz ta’ email taghha tal-15 ta’ Ottubru,

20211, li wara li gew riveduti |-policies interni u l-proc¢eduri taghha, hija ma
kienitx iktar f'pozizzjoni li tipprovdi s-servizzi taghha u ghaldagstant ir-relazzjoni
bankarja maghha kienet gieghda tintemm. Din id-decizjoni kienet giet
ikkonfermata mil-Legal Services Unit tas-socjeta iintimata permezz ta’ ittra tal-
1 ta’ Dicembru, 20212, u dan minkejja d-diversi komunikazzjonijiet u lagghat

bejn il-partijiet li ma wasslu mkien.

Mertu

3. L-ilmentatri¢i pprezentat l-ilment taghha quddiem I|-Arbitru fil-21 ta’
Ottubru, 2022, fejn filwaqgt li ppremettiet li s-socjeta intimata kienet ghazlet i
minghajr raguni valida li tittermina r-relazzjoni li hija kellha maghha u taghlaq
il-kontijiet bankarji taghha kollha, iddikjarat li hija b’hekk sofriet danni morali
kemm professjonalment u wkoll fil-hajja taghha ta’ kuljum, u anki danni reali
billi kienet giet kostretta tittrasferixxi |-kontijiet bankarji taghha. Qalet li hija

kienet qgieghda tfittex is-segwenti rimediji:

“(1) Li tigi mibdula d-decizjoni tal-APS dwar I-gheluq tar-relazzjoni bankarja u jergghu
ihalluni nutilizza s-servizzi kollha tal-APS Bank p.l.c.

(2) Li jergghu jinfethuli I-kontijiet bankarji li kienu ghalquli u ¢joe’ Accounts numri
20001416676, 20000776227, 20001555500, 37091210014, 37091230018 u
37091220016 minghajr ebda charges godda min-naha tal-Bank APS fkaz li

LA fol. 275 tal-atti tal-Arbitru.
2 A fol. 41 tal-atti tal-Arbitru

(3)

nerga’ nittrasferixxi I-ammonti kollha li kelli jew parti minn dawn I-ammonti li
kelli f’dawn I-accounts u dan a spejjez tal-Bank APS jekk jinvolvu charges godda
anki tal-banek terzi li ser jaghmlu t-trasferimenti lura ghall-APS.

Li jirrifonduli ¢-charges kollha tal-APS meta gew trasferiti il-kontijiet bankarji
tieghi fuq theddid taghhom |li inkella jghalquhom u I-fond jigu magbuda
ghandhom u ma jkolliex access ghalihom u charges ohra li jammontaw ghas-
segwenti:

(a) €12.20 u (b) €4.00 — dawn i¢-charges jidhru fil-kont 2000776227 Dok. APS2,
tal-ewwel biex sar it-trasferiment tal-isterlina (charges GBP 10.30) Dok. APS 1
u t-tieni it-trasferimenti tal-Euro — Dok. APS 3.

(¢) €4.00ohra ghat-trasferiment sforzat tal-flejjes fil-business account — Dok. APS
5.

(d) €5.00 charge li zammet I-APS biex ghalquli u tawni lura I-flus li kelli fit-term
deposit account — l-ammont Ii kellhom jaghtuni skont huma bl-imghax biss
sad-data li ghalquli I-istess kont kien ta’ €5,109.71 izda d-draft li harguli kienet
ta’ €5,104.71 — kelli nhallas ghac-cheque jien stess biex I-Bank jaghtini lura I-
flus tieghi tat-term deposit account —ir-raba’ pagna ta’ Dok. APS 6.

(e) €15.00 li ttiehdet mill-Bank bhala penalty tat-terminu meta kienu ghaddejjin
ghadhom id-diskussjonijiet u t-termini kienu sospizi — del resto il-Bank kien
accetta li jistenna d-diskussjonijiet (Doks. email 110 sa email 113 u email 115
jirrelataw mal-fees li hadu jekk ma jintbghatx informazzjoni fil-hin meta jafu li
konna geghdin nikkomunikaw ta’ x’fadal jew ma fadax dokumentazzjoni li
riedu — uhud minnhom mid-dipartimenti bhal tat-Taxxa u JobPlus, li bil-fors
niddependi fughom — time limits i kienu ssettjati kienu ghall-ewwel
informazzjoni li talbu mhux jekk bdew ikomplu izidu aktar informazzjoni li
difatti komplu jsagsu anki wara li skadew it-time limits). L-ammont mehud fil-
4.10.2021 mill-kont Dok. APS 5.

(f) €16.00 li hi pro rata hlas ta’ sena ghall-internet banking mal-APS Bank diga
mhallas izda li ma giex utilizzat mal-gheluq lili tas-servizzi bankarji mill-APS. —
u ¢joe’ ghall-internet banking hallast €25.00 (Dok. APS 2) fit-21/8/2018 u kellu
jaghlag 08 ghal sena sa 21/8/2022 iizda ghalquli ir-relazzjoni bankarja
maghhom fl-ahhar tas-sena 2021/bidu 2022 u allura hallas ta’ 8 xhur shah
ghal access li I-Bank ghalagli — li jigi pro rata €16.

(4)

(5)

(6)

4.

talbiet tal-ilmentatrici kienu nfondati fil-fatt u fid-dritt, u ghalhekk kellhom jigu

Li jhallsuni I-imghaxijiet ulterjuri tat-Term Deposit Account 37091230018 kieku
dan ma giex forzozament maghluq li ged nikkalkolaw fl-ammont ta’ approx.
€116.00. Dok. APS 7 juri li t-term deposit infetah 8/2/2018 u kellu jaghlag
8/2/2023 bil-2.5% imghax fis-sena. Wara li nghalaq il-kont min-naha tal-Bank ma
hallsuniex tax-xhur li kont ghadni niehu bhala imghax kieku ma ghalquhx u c¢joe’
ta’ €138 less withholding tax (kif kien dan il-kont) i.e. I-ammont ta’ (g) €116
approx.

Kumpens ta’ €3,000 jew kull somma ohra verjuri li dan I-Arbitru ghas-Servizzi
Finanzjarji joghgbu jistabbilixxi in vista tal-harassment ingustifikat kontinwu tal-
Bank lejja kif ged jigi spjegat ulterjorment fid-Dok. Dettalji u ghar-reputazzjoni
tieghi personali u fil-business aktar u aktar fil-vesti tieghi ta’ self-employed Ii ged
naghti servizzi tieghi ghal tutoring li tirrikjedi I-massima ta’ reputazzjoni.

Li jirrifonduli I-ispejjez ta’ dawn il-proceduri inkluz kwalunkwe tariffa ghal legal
fees.”

Is-socjeta intimata wiegbet fil-11 ta’ Novembru, 2022, fejn sostniet li t-

michuda bl-ispejjez.

Id-decizjoni appellata

5.

L-Arbitru kkonsidra dan li gej u li huwa rilevanti ghall-appell odjern:

“Analizi u Kunsiderazzjonijiet ohra

L-Arbitru jrid jiddeciedi I-ilment b’referenza ghal dak li, fil-fehma tieghu, huwa gust,

ekwu u ragonevoli fic-cirkostanzi partikolari u merti sostantivi tal-kaz. (fn. 18 KAP.
555, Art. 19(3)(b))

L-llmentatrici tishaq Ii meta I-Bank ghalgilha I-kontijiet bankarji taghha, kemm dawk

personali kif ukoll dak uzat ghan-negozju li wkoll kien f’isimha personaliimma ‘trading

as’

bhala sole trader, dan sar minghajr raguni valida kif jipprovdu prattici bankarji,

kif ukoll li giet ittrattata b’mod ingust peress li hi kienet ikkoperat mal-Bank u forniet
l-informazzjoni kollha li talab.

Min-naha tieghu, il-Bank jghid li kellu raguni valida biex jaghlaq il-kontijiet tal-
llmentatrici ghaliex din kienet ghamlitha ferm difficli ghall-Bank biex tipprovdi I-
informazzjoni mitluba tant li I-Bank kellu jibghat hafna notifiki biex I-informazzjoni
tinghata. Il-Bank isostni li kien ghad hemm informazzjoni li bagghet ma inghatatx. (fn.
19 P. 502). Apparti minn dan, il-Bank sahaq li d-decizjoni tieghu li jtemm ir-relazzjoni
ma kinetx biss rizultat tal-informazzjoni li ma nghatatx kif mitlub, izda wkoll ghaliex
dik li nghatat u I-mod kif inghatat ma tqisetx sodisfacenti (fn.20 P. 507) u, ghalhekk,
wara kunsiderazzjoni twila gie deciz li tohrog in-notifika dwar it-terminazzjoni tar-
relazzjoni I-ewwel fil-15 t’Ottubru 2021, (fn. 21 P. 67) u kkonfermata fl-ittra tat-28 ta’
Jannar 2022. (fn. 22 P.45)

Il-Qafas Guridiku

L-Arbitru jrid jara jekk Il-agir tal-bank kienx wiehed gust, ekwu u ragonevoli fic-
Cirkostanzi partikolari tal-kaz.

Skont il-Kap. 555, (fn. 23 Art. 19(3)(¢)) I-Arbitru ghandu jikkunsidra u

‘jiehu kont, b’dak il-mod u sakemm huwa jidhirlu xieraq, ta’ ligijiet applikabbli u
rilevanti, regoli u regolamenti, b’mod partikolari dawk li jirregolaw l|-imgiba ta’
provditur ta’ servizz, inkluz linji gwida mahruga mill-awtoritajiet supervizorji
nazzjonali u tal-Unjoni Ewropea, il-prassi segwita f'oqsma finanzjarji u l-aspettattivi
ragonevoli u legittimi tal-konsumaturi (fn. 24 Enfasi tal-Arbitru) u dan b’referenza
ghaz-zmien meta jkun allegat li jkunu sehhew il-fatti li jkunu taw lok ghall-ilment.’

Ghalhekk I-Arbitru ser jiddeciedi dan I-ilment fil-qafas u fil-poteri moghtija lilu mill-
legislatur sabiex issehh il-gustizzja, I-ekwita u r-ragonevolezza li huma I-pilastri li
fughom irid jibbaza I-gudizzju tieghu. U dan skont ic-cirkostanzi partikolari tal-kaz.

F’decizjoni ASF 155/2021, I|-Arbitru diga ta analizi dettaljata tal-prassi segwita
f'ogsma finanzjarji f’'qurisdizzjonijiet barranin rispettabbli u prominenti u ma jhossx li
hemm bzonn li jerga’ jirrepeti din I-analizi mill-gdid. Izda I-konkluzjonijiet jibgghu
dawk elenkati fid-decizjoni citata, jigifieri, li r-relazzjoni bankarja ghandha tkun
mibnija fuq dawn il-principji:

e |l-gustizzja (fairness)

o [-ekwita

e Ir-ragonevolezza

e [L-integrita

e /l-buona fede

Qrati tal-Gustizzja

o Affiddabbilta (reliability)
e Komunikazzjoni cara u effettiva mal-klijent.

F’Certi pajjizi, bhar-Renju Unit, il-kodicijiet ta’ prattika tajba gew imsahha
b’legislazzjoni. Fil-kaz taghna, il-legislatur ukoll addotta whud minn dawn il-principji
billi dahhalhom fil-Kapitlu 555, fejn I-Arbitru inghata s-setgha jiddeciedi fug dak li hu
gust, ekwu u ragonevoli u |-aspettattivi legittimi tal-konsumatur. (fn. 25 KAP. 555,
Art. 19(3)(b) u (¢))

Il-Kont Bankarju

1z-Zminijiet jinbidlu u fejn qabel il-konsumatur kien ihallas kollox bi flus kontanti beda
nagra, naqra, diehel I-uzu tac-cekkijiet. Illlum, is-sitwazzjoni inbidlet totalment u dan
anke b’inizjattivi li hadu I-banek u istituzzjonijiet finanzjarji ohra.

Il-banek, fl-istrategija dikjarata taghhom, qed jinkoraggixxu lill-klijenti jaghmlu uzu
minn servizzi digitali u, kemm jista’ jkun juZzaw il-credit cards jew jaghmlu hlasijiet
online. B’hekk, li jkollok kont bankarju illum sar necessita kbira u din in-necessita
(mahluga wkoll mill-banek stess) gabet lill-konsumaturi u n-negozji jiddependu bis-
shih fuq il-kont bankarju.

Aktar dettalji dwar dan I-aspett gie moghti mill-Arbitru fid-decizjoni tieghu fil-Kaz ASF
016/2022 moghtija fit-28 ta’ Settembru 2022, |li qed issir referenza ghaliha u,
ghalhekk, m’hemmx lok li jigu ripetuti f’din id-decizjoni. (fn. 26 Id-decizjonijiet tal-
Arbitru jistghu jigu accessati mis-sit: financialarbiter.org.mt)

Ghalhekk, li bank jaghlag kont bankarju ta’ klijent ghandha tkun I-ahhar mizura li
jiehu peress li hija I-aktar decizjoni drastika li bank jista’ jiehu fil-konfront tal-klijenti
tieghu. Dan iwassal ghad-decizjoni li din il-mizura ghandha titgies bhala I-ahhar pass
li I-bank ghandu jiehu, u wara li jkun ta ¢-cans kollu lill-klijent li jottempora ruhu ghal
xi nugqas li jkun ghamel fil-konfront tal-bank. Biex dan isehh, il-bank irid ifittex li jkollu
djalogu kontinwu mal-klijent u jidderigih fit-triq it-tajba fejn dan jonqos.

Dan huwa ekwu, gust u ragonevoli meta jitgies li fir-relazzjoni bejn klijenti retail,
inkluz negozji zghar u bank ghandek zbilanc¢ negozjali sostanzjali peress li fug naha
ghandek l-expertise u fug in-naha I-ohra hemm nuqqas ta’ taghrif li jwassal ghal dan
l-izbilanc.

Ghalhekk |-ezercizzju ta’ ‘due diligence’ u ‘reviewi’ li jsir mill-banek fuq il-klijent retail
u negozju zghir ghandu jkun wiehed li, filwagqt li jissodisfa I-htigijiet tal-ligi, jkun ukoll
wiehed proporzjonat u immirat lejn ic-Cirkostanzi partikolari tal-klijent u ma jkunx
‘one size fits all’.

Qrati tal-Gustizzja

Dan l-ezercizzju irid ikun wiehed trasparenti u proporzjonat.

Il-Fatti u ¢-Cirkostanzi Partikolari ta’ dan il-Kaz

L-Arbitru japprezza li ghall-Bank, dan il-kont kien wiehed li joffri sfidi fit-tfittxija biex
issir due diligence kif xieraq, u I-llmentatrici addottat attitudni pjuttost ta’ konfront
ghat-talbiet tal-Bank, li xejn ma ghenet biex il-problemi jigu rizolti b’mod kalm u bla
pika barra minn lokha.

L-Arbitru ged jaghmel distinzjoni bejn il-kontijiet personali li kienu jintuzaw ghal
skopijiet ta’ tifdil u dak il-kont ghan-negozju bhala sole trader desinjat f'isem I-
lImentatrici personali ‘trading as ESINED Group’. Il-parti |-kbira tal-problemi inholqu
rigward dan I-ahhar kont.

L-Arbitru jidhirlu li I-Bank kellu obbligu li jaghmel monitoring doveruz fuq dan il-kont
u ma jaqbilx li, cirkostanzi partikolari ta’ dan il-kaz, il-Bank kien wisq intruziv b’mod
sproporzjonat. Dan ghaliex kien hemm fatturi partikolari li jiggustifikaw certu
intruzivita. ll-kont kellu introjti varji minn sorsi kemm lokali kif ukoll barranin
f'ammonti individwalment Zghar izda kollettivament sostanzjali.

Hekk, per ezempju, fis-sena 2021 kien hemm depoziti ta’ aktar minn €133,000 mifruxa
fug madwr 320 tranzazzjoni (medja ta’ €415 kull tranzazzjoni) filwaqt li hrug kien
hemm biss madwar €34,000, il-bicca I-kbira f’kont fir-Revolut b’mod li I-Bank ma
jkunx jista’ jaghmel monitoring sew ta” min verament ged jircievi dawn il-pagamenti.

Kienet giet provduta lista (fn. 27 P. 33) ta’ dawn il-persuni li kienu ged jipprovdu dan
is-servizz fuq bazi self-employed, izda mill-kont tal-bank ma hemmx evidenza li dawn
thallsu u kif thallsu.

L-llmentatrici galet li dawn kienu jithallsu mir-Revolut “peress li kieku kont inhallas
direttament mill-kont tal-APS li kien ikolli charges ghal kull transfer” u /i “I-APS gatt
ma kellu I-ebda problema b’din is-sistema ... biex inkun nista’ nhallas lill-fornituri
tas-servizzi u gie kkonfermat li kollox kien tajjeb”. (fn. 28 P. 20)

Huwa plawsibbli li filwagt li fil-bidu il-Bank accetta dan I-arrangament, maz-zmien, il-
Bank seta’ bena dubji legittimi dwar I-operat tan-negozju jew tal-anqas kien skomdu
bl-ispejjez biex jobdi I-aspettattiva regolatorja ta’ transaction monitoring. Dan kien
ged isir ikkomplikat billi I-llmentatrici kienet thallas I-ispejjez tan-negozju minn kont
mhux tal-Bank biex tiffranka I-ispejjez tal-Bank li kien jidhol fi spejjez izjed jekk
jogghod jitlob u jezamina dokumenti dwar il-pagamenti li jsiru mill-kont tar-Revolut.

Dan it-tip ta’ volum fi tranzazzjonijiet f’servizzi tip retail, normalment, ghas-serhan
tal-mohh ta’ kulhadd, kien jiggustifika li jsiru taht kappa ta’ kumpanija kummercjali li

jkollha obbligu li tipprepara kull sena Statements finanzjarji Awditjati minn awdituri
pubblici licenzjati kif obbligata taghmel kull kumpanija kummerdjali. B’hekk, il-Bank
kien ikun jista’ jistrieh xi ftit fug financial statmenets awditjati kif suppost, iserrah
mohhu li ma jkunx qed jigi uzat ghal evitar ta’ taxxa, li fih innifsu huwa llum megjus
bhala offiza ta’ hasil ta’ flus, u jnagqas I-intruzivita u Il-ispejjez tad-due diligence u
transaction monitoring.

L-Arbitru mhux xoghlu li jiehu fuqu I-inkarigu li jaghmel due diligence. Dan dover tal-
Provditur tas-Servizz. I1zda I-Arbitru irid jasal ghal konkluzjoni jekk primae facie hemmx
indizzji bizzejjed biex jiggustifikaw li I-Bank seta’ ma hassux komdu b’din ir-relazzjoni
u li jista’ jkun hemm ragunijiet validi li ghal skopijiet regolatorji, I-Bank ma jistax
jispjega fid-dettall:

“asked what information presented by the complainant was that led the bank to
terminate the relationship. | say | cannot respond.” (fn. 29 P. 507) Il-kont ‘trading
as’ ma kienx xi kont personali normali ta’ xi hadd li jdahhal il-paga u xi introjti Zghar
u, allura, ma jkunx hemm bzonn ‘enhanced due diligence’. Ghall-kuntrarju, kien
mehtieg i jitlob informazzjoni affidabbli, konsistenti u, fejn huwa possibbli,
dokumentata. Din hija relazzjoni bankarja fejn kien doveruz ghall-Bank li jaghmel
‘enhanced due diligence’.

L-llmentatrici kienet ‘trading as’ bl-isem principali ta’ ESINED GROUP, i minnu nnifsu
jaghti impressjoni mhux biss ta’ kumpanija kummerdjali izda sahansitra ta’ grupp ta’
kumpanniji. Kienet tohrog fatturi taht brands differenti u, minkejja li kienet titlob isiru
fil-pagament ta’ (trading as) ESINED GROUP, gieli gew pagamenti f’isem il-brands
imma bin-numru tal-kont fisem I-limentatrici trading as ESINED GROUP.

Dan joffri sfida ta’ monitoring b’sahhtu lill-Bank biex jizgura li jkun hemm carezza li I-
flus dehlin fil-kont intiz minn min baghathom.

Huwa minnu li kien il-Bank stess li indika lill-ilmentatrici li ghan-negozju bhala sole
trader setghet tiftah kont personali u jigi disenjat bhala ‘trading as’ basta jkun hemm
Certifikat tal-VAT fisem personali li jkun jinkludi wkoll it-trade name Ii ged jigi uzat.
(fn. 30 P. 94 Dan kien mitlub sa minn Lulju 2019 u wasal biss wara li kienet harget in-
Notice of Termination f'Ottubru 2021).

Izda, huwa minnu wkoll li meta nghatat din I-informazzjoni ma kienx car il-volum tat-
tranzazzjonijiet li ser jghaddu minn kont bhal dan. U huwa ovvju wkoll li kont ‘trading
as’ huwa intiz ghal xi hanut zghir fejn I-ispejjez biex twaqqaf u zzomm kumpannija
kummercjali jkunu sproporzjonati mad-daqgs tal-operat. Dan zgur ma kienx il-kaz
rigward in-negozju tal-llmentatrici.

Zqur li persuna bil-livell ta’ esperjenza kummercjali bhall-llmentatrici tifhem il-bzonn
li negozju ta’ certu dags jixraq jghaddi taht kappa ta’ kumpannija kummercjali biex
tissahhah il-governanza permezz ta’ awdituri professjonali li jiccertifikaw kull sena I-
operat finanzjarju tal-intrapriza.

Sors ta’ dizgwid li wassal ghal din is-sitwazzjoni infelici bejn il-partijiet hija I-
aspettativa zbaljata tal-ilmentatrici li galadarba I-Bank ikun accetta certa sitwazzjoni
allura, ma ghandux dritt jirrevedi |-posizzjoni tieghu li jkun ha jekk il-moniteragg li
obbligat jaghmel iwassal biex il-Bank jibdel fehmtu. Kull meta gara dan I-llmentatrici
offriet reZistenza li ddarras.

Ghalhekk, kif I-Arbitru ikkummenta fuq I-obbligi tal-Bank fil-konfront tal-klijenti
tieghu, il-klijenti wkoll ghandhom certi obbligi, fosthom, li jipprovdu dokumenti
importanti lill-Bank sabiex dan ikun jista’ jaqdi wkoll I-obbligi regolatorji tieghu li
m’humiex zghar. (fn. 31 banek wehlu penali kbar imposti mill-FIAU (ara s-sit tal-FIA)
meta nstabu hatja i ma mxewx mal-aspettattiva regolatorja).

Ghaldagstant, il-koperazzjoni tal-klijent hija essenzjali sabiex ikun hemm relazzjoni
b’sahhitha bejn il-Bank u I-klijent. Pero, min-naha tieghu, il-Bank ghandu jitlob biss
dawk id-dokumenti rilevanti ghar-review tal-klijent u dan l-ezeréizzju jrid ikun
wiehed trasparenti u proporzjonat.

Zgur li ma jghinx jekk il-klijent jogghod ikaxkar saqajh biex jaghti l-informazzjoni
mitluba (fn. 32 Ezempju, VAT Certificate li juri trading name intalab fil-11.07.2019 u
fit-12.11.2020, gie pprovdut fl-04.11.21 meta Business First jghinu biex dan jigi
pprovdut malajr) u jaddotta atteggjament ta’ konfrontazzjoni ghat-talbiet tal-Bank.

Zgur ma jghinx jekk il-klijent jilmenta mal-Bank fug Compliance Fee ta’ ftit euro li
gieghda fit-tariffa tal-Bank (fn. 33 P. 257; 260) flok juri apprezzament li I-monitoring
ghandu compliance costs /i b’xi mod il-Bank irid jirkuprahom.

Zgur li m jwassalx ghal relazzjoni serena jekk I-avukat tal-llmentatrici, li jigi wkoll
missierha, jadotta attitudni bhal “x’kienet ir-raguni li ged jagbdu mat-tifla b’dan il-
mod”. (fn. 34 P. 321)

Zgur li ma jghinx biex ikun hemm relazzjoni b’sahhitha jekk flok jipprova jsib soluzzjoni
meta I-Bank baghat I-ewwel Notice of Termination tal-15 t’Ottubru 2021, |-avukat
taghha jikteb:

“12. Moreovr if the Bank persists in its unlawful closure of her accounts, Denise De
Degaetano:

Qrati tal-Gustizzja
Pagna 10 minn 25



Appell Inferjuri Numru 76/2023 LM

12.1 Requests that all data that is still being held by the bank on my client is passed
on to her and that such information is subsequently removed from the Bank’s
possession and

12.2 She reserves the right to sue for damages, to date evaluated at €100,000,
without prejudice to further actual damages which may eventually occur ...” (fn. 35
P. 38)

Qajla I-Arbitru jista’ jlum lill-Bank li jtemm relazzjoni ma’ xi hadd li jhedded li jfittxu
ghal somom sostanzjali ghax il-Bank ikun qed jaqdi doveri regolatorji.

Qajla I-Bank jista’ jkollu fiducja f’'min jinsisti li I-Bank ihassar data ta’ klijent li mieghu
ikun temm relazzjoni, kontra dak ipprovdut fil-prattika u I-ligi bankarja rigward il-
manteniment ta’ din id-data.”

L-Appell
6. L-ilmentatri¢i hasset ruhha aggravata bid-decizjoni appellata tal-Arbitru,

u fil-11 ta’ Lulju, 2023 intavolat appell quddiem din il-Qorti fejn gieghda titlobha

sabiex:

“..waqt li taghmel referenza ghall-provi kollha gja mressqa quddiem I-Arbitru ghas-
Servizzi Finanzjarji (u li fkaz li din I-Onorabbli Qorti ma jkollhiex il-process komplut
tal-Kaz ASF 123/2022 quddiemha, ged jintalab li dan jingieb quddiem din il-Qorti jew
li I-appellanta tithalla li ttella’ kopja tal-istess process intier) u tirriserva li ttella’ dawk
il-provi kollha li din I-Onorabbli Qorti thoss opportun, titlob bir-rispett illi din I-
Onorabbli Qorti, waqt li tikkonferma d-decizjoni tal-Arbitru inkwantu ghac-cahda tal-
eccezzjonijiet preliminari tal-Bank appellat u inkwantu ghal-laga’ tat-talbiet tal-
appellanta numru (3) u (4), tirrevoka I-kumplament tad-decizjoni tal-4 ta’ Lulju, 2023
fil-Kaz ASF 123/2022 ghar-rigward tac-cahda tat-talbiet tal-appellanta numru (1), (2),
(5) u (6) u minflok tilqa’ t-talbiet fl-intier taghhom numri (1), (2), (5) u (6), bl-ispejjez
taz-zewg istanzi kontra I-Bank appellat.”

Tispjega li I-aggravji taghha huma dawn: (a) I-Arbitru m’gharbilx tajjeb il-provi

dokumentarji taghha dwar il-business account; (b) id-decizjoni appellata hija

kontradittorja; (¢) I-Arbitru kellu jilga’ t-tieni talba taghha; (d) I-Arbitru kien

zbaljat meta qgal li huwa ma setax jilga’ wkoll ir-rimedju parzjali dwar il-kontijiet

|-ohra kollha.

7. Is-so¢jeta intimata wiegbet fl-4 ta’ Awwissu, 2023, fejn talbet lil din il-
Qorti sabiex tichad l-appell odjern fl-intier tieghu filwaqt li tikkonferma d-

decizjoni appellata, bl-ispejjez kontra I-ilmentatrici.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l-aggravji rispettivi tal-
ilmentatrici, u dan fid-dawl tal-konsiderazzjonijiet maghmulin mill-Arbitru fid-

decizjoni appellata u tas-sottomissjonijiet tas-socjeta intimata.

L-ewwel aggravju:  [I-Arbitru m’gharbilx tajjeb il-provi dokumentarji taghha
dwar il-business account]

9. L-llmentatrici gieghda ssostni li |-Arbitru m’gharbilx sew il-provi
dokumentarji taghha fir-rigward tal-business acount, u dan fejn proprju huwa
ma kienx prezenti waqt ix-xhieda. Minn dawn il-provi tghid li rrizulta li saru
bosta rikjesti minn diversi ferghat tas-socjeta intimata |i kienu tassew
kunfliggenti, u ghalhekk hija kienet nagset milli twiegeb fi Zzmien normali.
Tirrileva li I-Arbitru fid-decizjoni appellata kkummenta li n-numru kbir ta’
dokumenti li gew ipprezentata minnha “xejn ma ghin biex wiehed jislet is-
sustanza tal-kaz”, izda tghid li kienu proprju dawn id-dettalji mportanti li huwa
skarta. Tghid li minflok strah fuq it-timeline li giet ipprezentata mis-socjeta
intimata, li tat ritratt inveritier ta’ x’kien ged jintalab, u kif dan kien ged jigi

kkomunikat. Dwar il-kwistjoni tal-business account, tissottometti li hawnhekk |-

Arbitru gaghad fuq il-provi dokumentarji esebiti u strah fug suppozizzjonijiet
gratuwiti li ma jirrizultawx fix-xhieda. Dwar ic-certifikat originali tal-VAT,
tirrileva li dan kien ilu ghand is-soc¢jeta intimata sa mill-14 ta’ Frar, 2020. L-
ilmentatrici tghid li mid-dokumenti Dok. Email 3 sa 68, kien jidher li s-socjeta
intimata kienet damet minn Mejju 2020 sal-10 ta’ Frar, 2021 sabiex fethet il-
kont taghha ntestat “T/A account ESINED GROUP”, liema kont kien gie suggerit
lilha taht |-isem tal-grupp minflok li tiftah trading account ghal kull kors li xtaget
taghti. I1zda tghid li ironikament meta s-socjeta intimata, li f'certu zmien ukoll
kienet klijenta taghha, giet biex thallas, din ghamlet depozitu fil-kont personali
taghha. Tirrileva li meta hija kienet ghamlet xi domandi legittimi fir-rigward ta’
ittra li hija kienet irceviet minghand is-socjeta intimata, fit-Timeline tnizzel
notament ‘email questioning documents’. Tghid li dan kien juri li lum klijent
m’ghandux id-dritt li jiccara r-rikjesta li tkun saret, billi sahansitra jigi kkunsidrat
li ged jahbi xi haga. L-ilmentatrici tghid li madankollu hija xorta wahda kienet
baghtet ic-certifikat rikjest u d-dokumenti |-ohra fit-terminu ta’ sittin jum, skont
ir-rikjesta maghmula. Hija tispjega kif dak li gal ix-xhud Holloway dwar in-numri
ta’ rikjesti li saru min-naha tas-socjeta intimata ghal certifikat tal-VAT li kien juri
[-isem |i bih hija kienet gieghda tezercita I-kummer¢, ma kienx korrett u
sahansitra kontradett mill-prova dokumentarja. Tghid li hija kienet saret taf bir-
rikjesta permezz ta’ email tat-30 ta’ Awwissu. 2021, u ammettiet li wara kienu
saru zewg rikjesti ohra, izda minn ufficjali differenti mill-istess sezzjoni tal-
compliance jew personal reviews, fejn sahansitra r-rikjesti ma kienux qeghdin
jagblu, u fil-kaz tad-dikjarazzjoni mitluba minghand id-Dipartiment tal-VAT hija
kienet giet infurmata mill-istess Dipartiment |i din ma kienitx issir. Meta
mbaghad hija rceviet email minghand Charmaine Navarro fil-15 ta’ Ottubru,

2021, tinfurmaha li s-socjeta intimata kienet gieghda tittermina I|-‘business
relationship’, l-ilmentatrici tghid li hija kienet assumiet li dan kien ser jolgot il-
kont tat-T/A biss, izda minflok inghalqu I-kontijiet taghha personali wkoll. Fuq
rikjesta pprezentata mill-avukat taghha ghar-raguni ghal dan, is-socjeta
intimata wiegbet li ma kinitx inghatat dokumentazzjoni bizzejjed minghand I-
ilmentatrici, minghajr ma giet indikata liema dokumentazzjoni kienet mehtiega.
Tghid li minkejja dan kollu, I-Arbitru strah fuq ix-xhieda ta’ Holloway. Ghal dak
li jirrigwarda |-Formola CAQ1-R, li hija kienet baghtet lis-socjeta intimata, u din
tal-ahhar kienet ikkonfermat I-ircevuta taghha, issostni li din ma kienitx tidher
fit-Timeline, u Holloway ma kienx veritier fix-xhieda sabiex jghatti t-tahwid fis-
sistema tas-socjeta intimata. L-ilmentatrici spjegat ukoll ghaliex kien hemm xi
informazzjoni li hija halliet barra I-ewwel darba li baghtet il-formola in kwistjoni,
izda wara li réeviet theddida li kienu ser jigu bblokkati I-kontijiet taghha,
imlietha kollha skont kif kienet tkellmet mal-uffic¢jal tas-socjeta intimata
Dinahlee Piscopo. Madankollu t-Timeline ma kienitx tirrifletti dan. Issostni li
skont kif jidher minn ‘Dok. Dettalji’, dak kollu li ntalab minnha hija kienet
baghtitu. L-ilmentatrici tghaddi sabiex tispjega kif dwar id-dokument mitlub
mis-socjeta intimata minghand Jobsplus, hija kienet infurmat lil Charmaine
Navarro li kienet ghamlet ir-rikjesta ghad-dokument ma’ Jobsplus, u hekk kif
ircevietu hija kienet ipprezentatu lis-soc¢jeta intimata. Ghal dak li jirrigwarda s-
sors tal-flus depozitati, tispjega li s-so¢jeta intimata kellha I-informazzjoni mis-
snin precedenti skont il-kontijiet I-ohra li hija kellha maghha, u dan dejjem jekk
wiehed qieghed jitkellem dwar il-kont tal-business. B’riferiment ghall-
korrispondenza li ntbaghtet lis-so¢jeta intimata ghan-nom taghha mill-Avukat
Anthony De Gaetano, hija tispjega I-informazzjoni li kienet inghatat lill-istess

soc¢jeta intimata dwar is-sors tal-flus depozitati, u tirrileva li din u anki ix-xhud
Holloway gatt ma ddikjaraw dak li filfatt kien jongos minghandha. Tispjega
b’riferiment ghax-xhieda ta’ Holloway, fejn dan jghid |i “[t]hese are the entities
from which income was received, the total of which was received in excess of
€100,0007, li dan ikopri I-perijodu bejn 10 ta’ Dicembru, 2019 u t-12 ta’ Jannar,
2022, sentejn u xahar, li konvenjentement Holloway ma semmiex. Dwar il-
kjarifika mitluba minghandha fir-rigward ta’ xi klijenti taghha li kienu ghamlu t-
trasferiment tal-flus sabiex ihallsuha, hija tghid li kienet spjegat lis-socjeta
intimata li ma kellha |-ebda access ghal dak li jiktbu I-klijenti taghha meta
jaghmlu I-imsemmi trasferiment. Spjegat ukoll li I-hlas kien ghal servizz/progetti
offruti minn Esined Group u |li ‘Rained Group’ setghet kienet xi ‘typo’, u kienet
is-soc¢jeta intimata stess li setghet taghmel verifiki dwar min kien ghamel il-hlas.
Tghid li wara kollox kienet is-soc¢jeta intimata stess li kienet ukoll ghamlet zball
f'dak li kitbet, kif kien jixhed Dok. Email 102 ta’ Charmaine Navarro. Tkompli
tispjega kif I-avukat taghha fl-email tal-5 ta’ Ottubru, 2021 esebita bhala ‘Dok.
email 122’, stgarr li dawk il-flus li kienu jithallsu fil-kont T/A, kienu jigu ddikjarati
fid-denunzji tat-taxxa, u sahansitra kienet thallset it-taxxa fughom skont I-
ircevuti li wkoll gew esebiti in atti. L-ilmentatrici tiddikjara li hija kienet ghaddiet
kull informazzjoni, dettalji u dikjarazzjonijiet mitluba minnha, anki fir-rigward
tar-Revolut li ntbaghat, skont kif kienet talbet Dinahlee Piscopo. Tirrileva li
konvenjentement thalliet barra mit-Timeline I-email ‘Dok. email 141’ ta’ Simon
Micallef, li kien issospenda t-terminazzjoni fid-dawl tat-tahdidiet |i kienu
geghdin isiru bejn il-partijiet. 1zda hawnhekk tghid ukoll li dak li gal Holloway
fix-xhieda tieghu, jinsab kontradett mill-prova dokumentarja. Spjegat |-
insistenza min-naha tal-avukat taghha sabiex hija tinghata informazzjoni dwar

dak li hija kienet nagset milli tipprezenta lis-soc¢jeta intimata, meta din kienet
iddecidiet li taghlaq il-kontijiet taghha ghar-raguni li allegatament “you did not
submit sufficient information”. 1zda tghid li s-socjeta intimata riedet taghmel
scapegoat minnha, u minflok hadet l-aktar pass estrem fil-konfront taghha,
minflok ma ghalqulha biss it-T/A, ghar-raguni per ezempju li ma kienux geghdin
jaccettaw dan it-tip ta’ kont, bhal ma kien ged jaghmel issa il-BOV, imma fil-
konfront ta’ kull klijent. L-ilmentatrici mbaghad tghaddi sabiex tispjega d-
diskrepanzi fir-ragunijiet li kienet gieghda tinghata min-naha tas-socjeta
intimata ghat-tmien tar-relazzjoni maghha. Ittenni ghal darb’ohra li s-soc¢jeta
intimata bagghet ma tatx spjegazzjoni dwar ir-raguni li tat sabiex temmet |-
imsemmija relazzjoni, u dan anki quddiem I-Arbitru stess li ddec¢ieda b’mod
kuntrarju ghad-decizjoni tieghu tal-kaz ASF071/2021 tat-28 ta’ Dicembru, 2021.
Tirrileva li banek ohra accettawha bhala klijenta taghhom, izda dan gqabel ma
s-socjeta intimata ghalget il-kontijiet taghha, u tistagsi jekk dan kienx ifisser li
huma kienu qeghdin jiksru d-dispozizzjonijiet tal-Kap. 373. Tghid b’riferiment
ghall-ittra tal-ufficcju legali tas-socjeta intimata ‘Dok. G’, li ma kien hemm I-
ebda insinwazzjoni fil-konfront taghha min-naha tal-istess socjeta intimata, u
ghalhekk tistagsi ghaliex kienet ittiehdet id-decizjoni in kwistjoni fil-konfront
taghha. Ghal dak li jirrigwarda |-kumment tas-socjeta intimata li s-setup tan-
negozju taghha ma kienx idoneju sabiex jinzamm compliance, targumenta li |-
appellata setghet dejjem tgholli t-tariffi taghha bhal m’ghamel il-BOV sabiex
gabhom [-istess bhall-HSBC minflok ma tefghet dell tant ikreh fugha.
Tikkontendi li r-regoli ta’ due diligence ghandhom jintuzaw b’gustizzja, ekwita
u ragonevolezza, u s-so¢jeta intimata ma kelliex tiehu attitudni
konfrontazzjonali kontriha, u kellha titlob lill-ilmentatrici sabiex taghlaq hi stess

il-kont. L-ilmentatrici tissottometti li I-Arbitru jaghmel bosta asserzjonijiet
gratuwiti, li mhumiex imsejsa fuq Il-icken prova, u tikkontradixxihom billi taghti
spjegazzjoni ta’ dak li filfatt sehh u ghaliex. Tispjega li I-Arbitru kien sahansitra
skarta I-fatt li hija kienet ghaddiet informazzjoni lis-so¢jeta intimata dwar it-
tranzazzjonijiet li kienu saru permezz tar-Revolut. L-ilmentatrici tinsisti li iktar
aghar minn hekk, |I-Arbitru ghamel asserzjoni gratwita mhux imsejsa fuq I-ebda
xhieda, u li tmur kontra dak li nghad mill-ufficcju legali tas-socjeta intimata,
meta kkummenta dwar l-arrangament li kien gie accettat fil-bidu mis-socjeta
intimata, u li maz-zmien sar iktar ikkumplikat, u b’hekk hija kienet qieghda
tinkorri izjed spejjez sabiex tissorvelja t-tranzazzjonijiet. Tghid li kienet ukoll
suppozizzjoni gratwita u mhux sostanzjata bl-ebda prova dik tal-Arbitru meta
esprima I-fehma tieghu li kien ikun ahjar jekk in-negozju taghha jsir taht il-kappa
ta’ kumpannija kummercjali. L-ilmentatrici tirrileva li wara kollox, kif accetta I-
Arbitru stess, kienet is-soc¢jeta intimata li ssuggeriet li bhala sole trader hija
kellha tiftah kont personali. Tghid li I-uffi¢jali tas-socjeta intimata stess kienu
galulha sabiex tiftah kont wiehed biss, izda anki hawn [-Arbitru ghamel
assunzjoni gratwita meta kkunsidra li T/A huwa ntiz ghan-negozju ta’ hanut
zghir, fejn l-ispejjez sabiex tinzamm kumpannija kienu sproporzjonati man-
negozju, u li dan ma kienx il-kaz fir-rigward tal-ilmentatrici. Tirrileva li [-Arbitru
hawnhekk ikkunsidra irrilevanti wkoll |-ir¢cevuti tat-taxxa tad-dhul taghha ghal
sentejn. Hija tissottometti li |-Arbitru ghamel asserzjoni ohra gratwita fir-
rigward ta’ dak li gal li kienet allegatament I-aspettattiva taghha li galadarba s-
soc¢jeta intimata tkun accettat sitwazzjoni, din ma kellha I-ebda dritt tirrevedi |-
pozizzjoni taghha, u fejn sahansitra ddikjara li hija kienet offriet rezistanza
gawwija. Tirrileva li t-T/A kien ha ghaxar xhur sabiex infetah skont kif xtaget is-

soc¢jeta intimata, u ftit xhur wara kellha tghaddi minn kedda ohra fuq I-allegat
nuggasijiet min-naha taghha. L-ilmentatrici tissottometti li ghalhekk is-socjeta
intimata setghet bl-aktar mod ekwu gatt ma fethet il-kont, ghar-raguni li dan
kien imur kontra I-policy taghha, minflok li jittermina s-servizzi taghha kollha
minhabba l|-allegati nugqgasijiet min-naha taghha. Hawnhekk tirrileva li I-Arbitru
ghalkemm ikkunsidra l-ispejjez li kienet gieghda tinkorri s-soc¢jeta intimata fl-
amministrazzjoni tal-kont in kwistjoni, huwa naqas milli jikkunsidra l-ispejjez
taghha fejn hija kienet gieghda tibda negozju, filwaqt li tahli r-rizorsi taghha
biex tittenta tissodisfa r-rikjesti kontinwi tas-soc¢jeta intimata. Tirrileva li kieku
[-Arbitru gharbel sew id-dokumenti esebiti, kien jikkonstata li s-soc¢jeta intimata
kienet inkorriet multi kbar minhabba nugqgas ta’ moniteragg ta’ miljuni ta’ flus
li kienu geghdin jigu ddepozitati f'kontijiet tassew kbar u taht ismijiet ta’
kumpanniji. Tghid li I-Arbitru kien ukoll zbaljat meta stqarr li hija kienet ilmentat
fug compliance fee ta’ ftit Euro, u b’hekk ma kienitx qieghda turi I-koperazzjoni
taghha u l-apprezzament li I-moniteragg isarraf fi spejjez, u dan ghaliex tali
‘compliance fee’ kienet filfatt multa min-naha tal-compliance ta’ €15 li ttiehdet
min-naha tas-socjeta intimata, waqt li kienu ghaddejjin id-diskussjonijiet bejn
il-partijiet u t-termini kienu sospizi. Ghal dak li jirrigwarda I-kumment tal-
Arbitru dwar il-komunikazzjoni tal-avukat taghha mas-socjeta intimata, fejn |-
istess Arbitru jinsisti li din ma kienitx issarraf f'relazzjoni tajba, |-ilmentatrici
tissottometti li kieku I-Arbitru fittex fid-dokumenti esebiti, huwa kien isib li kien
hemm online meeting bejn |-Avukat De Gaetano u I|-Kap tal-Wealth
Management sabiex tinstab soluzzjoni, u I-istess avukat missierha kellu
relazzjoni tajba hafna mas-socjeta intimata ghal ghexieren ta’ snin. Tirrileva i
b’dan il-kumment |-Arbitru kien ged jippretendi li klijent ta’ bank ghandu

dejjem ibaxxi rasu, altrimenti jitkecca. Taghlaq is-sottomissjonijiet taghha fir-
rigward tal-ewwel aggravju taghha, billi tghid li jekk hemm problema sabiex il-
kont in kwistjoni jibga” miftuh minhabba xi policies godda tas-socjeta intimata
fil-konfront tal-klijenti fl-istess cirkustanzi taghha, hija ma kellha I-ebda
problema li taghlag I-imsemmi kont, izda dan ma kellux jibga’ jidher bhala
‘CLOSED BY BANK’ minhabba d-dubju fuqg l-integrita taghha li kien jitfa’, u I-
konsegwenzi meta tapplika ghal kontijiet ohra bankarji jew tenders. Kien
proprju minhabba I|-konsegwenzi negattivi li l-azzjoni tas-socjeta intimata

kienet halliet fugha, li hija semmiet telf ta’ €100,000.

10. Is-socjeta intimata ssostni li I-appell odjern huwa nfondat fil-fatt u fid-
dritt, u ghalhekk ghandu jigi michud. Tibda billi tissottometti li |-apprezzament
li ghamel I-Arbitru tal-provi m’ghandux jigi ddisturbat minn din il-Qorti, ghaliex
ic-cirkostanzi ma jitolbux revizjoni tal-konsiderazzjonijit tieghu. Filwaqt li ticcita
silta fit-tul mis-sentenza tal-Qorti tal-Appell tas-27 ta’ Marzu, 2020 fl-ismijiet
Raymond Cutajar vs. Slipform Engineering International Limited, tikkontendi
li d-decizjoni appellata hija wahda mirquma u ddettaljata, u m’hemmx lok li tigi
ddisturbata. Dwar |-ewwel aggravju, is-so¢jeta intimata tinsisti li mhuwiex
minnu li |-Arbitru ma nvestigax tajjeb il-provi dokumentarji li ressget I-
ilmentatrici fir-rigward tal-T/A taghha. Tghid li d-decizjoni appellata turi mod
iehor, fejn |-Arbitru gharaf li hija kellha I-obbligu taghha ta’ moniteragg, izda
kellha wkoll l-isfida sabiex twettaq diligenza dovuta xierga. Tghid li [-Arbitru
kien korrett meta kkunsidra “I-attitudini pjuttost ta’ konfront ghat-talbiet tal-
Bank ...xejn ma ghenet biex il-problemi jigu rizolti b’mod kalm u bla pika minn
lokha”, filwaqt li sewwa gharaf li I-komunikazzjoni u r-relazzjoni bankarja bejn

bank u klijent hija fattur fokali li jiddetermina jekk il-bank kienx ragonevoli meta

huwa ddecieda li jittermina din ir-relazzjoni bankarja. Is-socjeta intimata tghid
li dak li ghandu jigi nvestigat mill-bank bhala fornitur ta’ servizzi finanzjariji,
huwa jekk hemmx riskju jew ksur ta’ ligi jew le fir-relazzjoni li tinzamm mal-
klijent. Hija tghid li I-Arbitru hawnhekk tajjeb ikkunsidra fattur importanti iehor,
jigifieri d-depoziti fis-somma ta’ iktar minn €133,000 li kienu saru, mifruxa fuq
320 tranzazzjoni, filwaqgt li hrug kien hemm biss €34,000, il-bicca I-kbira f’kont
Revolut b’'mod li I-Bank ma jkunx jista’ jaghmel monitoring sew ta’ min
verament qieghed jirc¢ievi dawn il-pagamenti. u li skont hu kienu jiggustifikaw
it-thejjija ta’ rendikont finanzjarju annwali. Tghid li hija ghandha I-obbligu fil-ligi
li taghmel ezercizzju kontinwu ta’ stharrig, u kif sewwa gharaf |-Arbitru, hija
ghandha kull dritt li tirrevedi |-pozizzjoni taghha. Tissottometti li rrizulta mill-
provi li I-informazzjoni u d-dokumenti li hija kienet talbet, kienu kollha rilevanti
u necessarji ghar-revizjoni. Is-soc¢jeta intimata tghaddi sabiex tispjega kif id-
dokumentazzjoni |i ntalbet minghand l-ilmentatri¢i kienet waslet wara li
ntbaghtu diversi chasers, u fil-kaz tas-Source of Funds Declaration u |-kjarifika
dwar ir-relazzjoni bejn |-ilmentatrici u l-entitajiet |-ohra indikati fit-Timeline,
dawn ma gewx ipprezentati bil-mod kif mitlub, u ghalhekk hija baqgghet
minghajr risposta sodisfacenti. Tghid |i dawn in-nuggasijiet min-naha tal-
ilmentatrici, imma anki l-agir konfrontazzjonali taghha, ikkontribwew sabiex ir-

relazzjoni ta’ bejniethom marret ghall-aghar.

11. 1l-Qorti ma tagbilx mad-decizjoni appellata. Skont I-ilment li ressqget |-
ilmentatrici quddiem |-Arbitru, jirrizulta li fil-15 ta’ Ottubru, 2021 is-soc¢jeta
intimata kienet ikkomunikat maghha permezz ta’ email, fejn infurmataha li
ddecidiet li tittermina r-relazzjoni bankarja li kellha maghha, wara li kienu gew

riveduti |-policies u |-proceduri interni taghha, u gie kkonstatat li:

“..it is not in a position to provide its services”.

12. Warallil-ilmentatrici talbet ghal kjarifika, hija rceviet twegiba permezz ta’

email fit-22 ta’ Ottubru, 2021 fejn is-soc¢jeta intimata ddikjarat I,

“During our investigations it transpired that you did not submit sufficient
documentation in order for us to carry out proper due diligence on your accounts...”.

13.  Wara laggha li hi u I-avukat difensur taghha kellhom ma’ diversi ufficjali
tas-socjeta intimata, hija kienet intalbet ghal xi nformazzjoni ulterjuri, izda

sussegwentement fl-4 ta’ Novembru, 2021 is-socjeta intimata wiegbet hekk:

“From the information submitted, the business model of Esined Group of Ventures,
Academic Creative Tuition, Malta Tutor, Reading Club International and Tuition
Services Malta does not provide the necessary structures for the Bank to fulfil its
obligations to identify and independently verify ownership, source of wealth and
source of funds. The submission of declarations albeit with an affidavit do not meet
the requirements established in Banking Regulation.

Kindly note that the Bank is not in a position to provide advice on the documentation
that is to be submitted and | particularly refer to the VAT Certificate proposal.

Unfortunately in the current circumstances, the Bank’s decision stands.”

14. Min-naha taghha I-ilmentatrici xorta wahda kienet ghaddiet d-
dokumenti rikjesti u informazzjoni ohra ulterjuri permezz ta’ email tal-avukat
difensur taghha tal-istess jum, u t-twegiba minghand Simon Micallef kienet li
sakemm kienet ser tigi ezaminata d-dokumentazzjoni t-terminazzjoni tar-
relazzjoni taghhom kienet ser tinzamm “on hold for the time being for further
assessment. We will communicate the outcome in due course”. 1zda fl-1 ta’

Dicembru, 2021 l-istess Simon Micallef baghat email fejn annetta ittra li saret

mill-ufficcju legali tas-soc¢jeta intimata, u b’riferiment ghall-ewwel ittra taghha
u l-laggha ta’ bejniethom deskritta bhala wahda sabiex jigi kkjarifikat s-sors tal-
fondi taghha, fejn inghad hekk:

“...having reviewed and evaluated these documents it results that these are not
sufficient to satisfy the requlatory requirements.

...Moreover, the business model as presented, does not provide the necessary
structures for the Bank to fulfill its obligations to identify and independently verify
ownership, source of wealth and source of funds. The submission of declarations
albeit with an affidavit do not meet the requirements established in regulations

In view of the above, the Bank regrets to inform you that it has no option but to

terminate its business relationship with Ms. De Gaetano”.
15.  llI-Qorti minn dan kollu tista’ tikkonstata facilment |i fl-ebda wahda minn
dawn il-komunikazzjonijiet taghha, is-socjeta ilmentatrici ma kienet ¢ara f'dak
li hija kienet gieghda titlob u tistenna minghand il-klijenta taghha sabiex tibga’
zzomm ir-relazzjoni bankarja maghha. B’hekk din dejjem baqgghet fl-oskurita.
Ghandu jinghad li wiehed kien jistenna indikazzjoni ¢ara min-naha tas-socjeta
intimata ta’ dak li hija kienet qieghda tfittex, imma anki t-twegiba ghall-ilment
tal-ilmentatrici saret b’mod nebuluz ghall-ahhar, u r-risposta ghall-appell
odjern giet ntavolata bl-istess mod. Mistogsi dwar liema kienet |-informazzjoni
li fugha strahet is-soc¢jeta intimata sabiex iddecidiet li tittermina r-relazzjoni
mal-ilmentatrici, Scott Lee Holloway, Voice of the Customer Manager mas-
socjeta intimata, wiegeb li ma setax iwiegeb. Pjuttost il-Qorti taghraf i r-rikjesti
taghha bagghu dejjem jinbidlu u jizdiedu, u dan filwaqt li I-pozizzjoni tas-socjeta
intimata ironikament bagghet dejjem l-istess sa mill-bidunett, jigifieri li hija

riedet twaqqaf ir-relazzjoni bankarja mal-ilmentatrici.

16. IlI-Qorti tqis li l-ilmentatrici kellha kull dritt li tkun infurmata fejn hija
kienet gieghda tonqos, u dan sabiex tinghata l-opportunita li tirrimedja, u f'dik
l-eventwalita r-relazzjoni bejn il-bank u I-klijent tigi sanata. lzda minflok is-
soc¢jeta intimata hadet azzjoni mill-aktar iebsa fil-konfront tal-klijenta taghha, li
certament wasslet ghal hafna ansjeta, izda wkoll f'telf ta’ hin, finanzi u rizorsi
ohra prezzjuzi ghal persuna fin-negozju. Kif sewwa tirrileva I-ilmentatrici, is-
so¢jeta intimata kellha tkun ¢ara mill-ewwel maghha jekk it-tip ta’ relazzjoni
bankarja li kellha ma kienitx wahda li kienet komda biha, u b’hekk kienet tibga’
shiha r-relazzjoni bankarja ta’ bejniethom fir-rigward tal-kontijiet |-ohra tal-
ilmentatrici, minghajr ma tidhol f’konfront mas-socjeta intimata, li sahansitra

wassal lill-partijiet anki quddiem din il-Qorti.

17. Tikkunsidra li mhux gust u ekwu li bank jiehu decizjoni dagstant estrema
fil-konfront ta’ klijent tieghu, minghajr raguni tajba u suffi¢jenti. Wara kollox,
kif sewwa osserva I-Arbitru, illum kont bankarju huwa tassew necessarju jekk
mhux indispensabbli, fejn il-flus kontanti iktar ma jghaddi z-zmien iktar geghdin
jingatghu mill-idejn favur mezzi ohra ta’ hlas. Certament bank ghandu kull dritt
li jiddeciedi li jittermina relazzjoni ma’ klijent, izda dan id-dritt ma jistax jigi
ezercitat minghajr |-icken konsiderazzjoni ghal dak li ser iwassal sabiex igarrab
il-klijent. Altrimenti I-klijent ghandu kull dritt li jallega I-abbuz min-naha tal-

bank li gieghed f'posizzjoni li jassorbi t-telf ta’ klijent.

18. II-Qorti tikkondividi I-fehma tal-Arbitru li T/A jitlob aktar impenn min-
naha tas-soc¢jeta intimata sabiex twettaq id-diligenza dovuta fuqu, izda ma
tagbilx li I-ilmentatrici kienet konfrontazzjonali fir-reazzjoni taghha ghat-talbiet
tas-socjeta intimata. L-Arbitru ma jsemmiex fejn ezatt |-ilmentatrici uriet din I-

attitudini, u I-Qorti tqis li sussegwenti ghad-decizjoni tas-soc¢jeta intimata, kien
mistenni li I-ilmentatrici kienet ser tagixxi b’¢ertu mod, meqjusa I-konsegwenzi
li hija kienet ser iggarrab wara t-trapass ta’ xhur ta’ komunikazzjonijiet u rikjesti
kontinwi min-naha tas-socjeta intimata, li fl-ahhar mill-ahhar sfaw f'hin u rizorsi

ohra mitlufin.

19. ll-Qorti taghraf li fl-ebda hin ma gamet il-kwistjoni li I-ilmentatrici setghet
kienet gieghda tostor xi informazzjoni, jew li hija setghet kienet involuta fil-hasil
ta’ flus. Barra minn hekk |-Arbitru m’gharafx li kien hemm din il-possibilita, u
jidher li pjuttost gies li I-qofol tal-kwistjoni min-naha tas-soc¢jeta intimata f'dan
il-kaz partikolari, kienu I-ispejjez marbutin mal-obbligi regolatorji taghha ta’
moniteragg. Hawnhekk il-Qorti tixtieq tirrileva li mhux il-kompitu tal-Arbitru li
jaghmel suggerimenti dwar liema struttura legali I-ilmentatric¢i kellha taddotta
ghall-operat tan-negozju taghha. Jekk is-socjeta intimata ma kinitx komda bil-
mod li ghazlet |-ilmentatrici li topera, kellha tkun ¢ara sa mill-bidunett mal-
klijent dwar I-ezigenzi taghha. Imbaghad kien sta ghall-istess klijent li jaghzel it-

trig tieghu.

20. 1l-Qorti ghalhekk gieghda tilga’ I-ewwel aggravju tal-ilmentatrici, u ser
tghaddi sabiex tilga’ it-talbiet kollha taghha. Ghalhekk m’hemmx lok li jigu
kkunsidrati |-aggravji I-ohra taghha. Tqis li s-socjeta intimata ghandha tiftah
mill-gdid il-kontijiet bankarji tal-ilmentatréi li nghalqu, u filwagt li s-socjeta
intimata ghandha tillimita t-talbiet taghha ghal kjarifika fir-rigward tat-T/A,
tindika b’'mod ¢ar u taghti l-opportunita lill-ilmentatrici li tipprezenta d-
dokumentazzjoni necessarja sabiex jinzamm miftuh it-T/A. 1I-Qorti madankollu

tqgis wkoll I-istqarrija tal-ilmentatrici kif maghmula fir-rikors tal-appell, jigifieri li

hija lesta wkoll li taccetta li minflok li jinfethu mill-gdid il-kontijiet taghha, jigi
ndikat li dawn inghalqu mill-ilmentatrici stess. 1I-Qorti tghid li din issa ser tkun
ghazla taghha galadarba hija ser tghaddi sabiex tilga’ t-talbiet taghha,
ghalkemm tifhem li llum ir-relazzjoni bankarja bejn il-partijiet mhuwiex facli li

terga’ lura ghal dak li kienet gabel ma gamet il-vertenza odjerna.

21. Ghal dak li jirrigwarda t-talba tal-ilmentatrici ghal hlas ta’ kumpens, il-
Qorti tikkunsidra mhux biss l-iskumdita li holgot is-sitwazzjoni li sabet ruhha
fiha l-ilmentatri¢i mal-gheluq tal-kontijiet taghha kollha, izda wkoll I-ansjeta i
ghaddiet u ghadha ghaddejja minnha, u ghalhekk gieghda tillikwida kumpens

fis-somma ta’ €1,000, li ghandu jithallas mis-soc¢jeta intimata lill-ilmentatrici.

Decide

Ghar-ragunijiet premessi |-Qorti taqta’ u tiddeciedi l-appell odjern, billi
tilgghu u thassar id-decizjoni appellata, filwaqt li (a) tilga’ t-talbiet kollha tal-
ilmentatrici, u tillikwida wkoll kumpens fis-somma ta’ elf Euro (€1,000.00) li
ghandu jithallas lilha mis-so¢jeta intimata bl-imghax dekorribbli millum; u (b)

tichad l-eccezzjonijiet kollha tal-istess socjeta intimata.

Bl-ispejjez kontra s-so¢jeta intimata.

Mogrija.
Onor. Dr Lawrence Mintoff LL.D. Rosemarie Calleja
Imhallef Deputat Registratur

